
ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ  

(ᐊᖏᕈᑕᐅᔪᖅ ᒫᑦᓯ 16, 2016) 
 

ᑕᐃᑲᓂ ᑕᑯᑦᓴᐅᔪᒥ ᐅᖃᐅᓯᐅᓚᐅᖅᑐᒥ ᐱᓯᒪᔪᒥᒃ ᑲᒥᓯᓇᕐᒥ ᐊᒻᒪᓗ ᓇᓚᐅᑦᓵᑕᐅᓯᒪᔪᓐᓂ 
ᐃᓚᐅᖃᑕᐅᔪᓂ ᐅᖃᐅᓯᐅᓯᒪᔪᓂ, ᖃᑦᓯᐅᓂᖏᓐᓂ ᑮᓇᐅᔭᑦ ᐋᖅᑭᑕᐅᓯᒪᔪᒥ ᑕᐃᑲᓂ ᐱᖁᔭᐅᑉ 
ᒪᓕᖁᔭᐅᓯᒪᔪᓂ ᐊᑭᓕᕆᐊᓕᓐᓂ ᐊᐅᓚᑕᐅᓂᖏᓐᓄᑦ ᐋᖅᑭᓯᒪᔭᐅᓂᖏᓐᓄᓪᓗ ᐊᑭᓕᕋᑦᓴᓂ 
ᓄᓇᕗᑦ ᒐᕙᒪᖏᓐᓄ ᐊᒻᒪᓗ ᐊᓯᖏᑎᒍ ᐱᑦᔪᑕᐅᔪᓄᒃ ᐃᓚᐅᔪᓄᑦ ᓄᓇᕗᑦ ᒐᕙᒪᖏᓐᓄ 
ᑮᓇᐅᔭᓕᕆᓂᕐᒧ ᐊᕐᕋᒍᑕᒫᖅᓯᐅᑏᑦ ᐃᓱᓕᕐᕕᖓ ᒫᑦᓯ 31, 2016. 

 
ᑕᐃᒪᐃᒻᒪᑦ, ᓄᓇᕗᑦ ᑲᒥᓯᓇᖓ, ᐅᖃᐅᑦᔭᐅᓂᒃᑯ ᐊᒻᒪᓗ ᐊᖏᕐᓂᑯᑦ ᒪᓕᒐᓕᐅᕐᕕᒥ, 
ᐊᑐᓕᖅᑎᑕᐅᔪᑦ ᒪᓕᒡᓗᒋᑦ: 
 
ᑐᑭᖏᑦ 
1. ᑖᑦᓱᒪ ᑐᑭᖓ ᐃᓚᖓ 1 ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᑎᒍ ᐊᑐᕈᑕᐅᕗᒃ 
ᑖᑦᓱᒧᖓ ᐱᖁᔭᕐᒧᑦ. 
 
ᑐᑦᓯᕋᐅᑎᒃ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᒃ ᑮᓇᐅᔭᓕᕆᓂᕐᒧ ᐊᕐᕋᒍᑕᒫᖅᓯᐅᑏᑦ ᐃᓱᓕᕐᕕᖓ ᒫᑦᓯ 31, 
2016. 
 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑕᐅᔪᑦ 
3. ᖃᒃᑲᓂᐊᒍ ᖃᑦᓯᐅᓂᖏ ᑮᓇᐅᔭᐃᑦ ᐱᔪᓐᓇᐅᑎᑖᖅᑎᑕᐅᓯᒪᑦᔪᑖᓂ ᑮᓇᐅᔭᓄᑦ 
ᐃᓚᒋᐊᕈᑎᓄᑦ (ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᑦᓯᒪᔭᐅᓂᖏᓐᓄᑦ) ᐱᖁᔭᖓᓂ 2015-2016, 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑕᐅᔪᑦ (ᐊᐅᓚᑕᐅᓂᖏᓐᓄᑦ ᐋᖅᑭᓯᒪᔭᐅᓂᖏᓐᓄᓪᓗ) 
ᐱᖁᔭᖅ, ᓇᓴᐅᑎᖓ. 1, 2015-2016, ᐃᒻᒪᕐᑳ ᐊᑐᖅᑕᐅᔪᕕᓃᑦ ᑲᑎᖅᓱᑕᐅᓯᒪᔪᑦ 
ᑮᓇᐅᑦᔭᓴᕐᕕᒋᔭᐅᑉ ᑮᓇᐅᔭᑯᕕᖓᓐᓂᒃ, ᐊᖏᕈᑕᐅᓯᒪᔪᒥ ᑖᒃᑯᓄᖓ ᑮᓇᐅᔭᓕᕆᓂᕐᒧ 
ᐊᐅᓚᑦᓯᓂᕐᒧᑦ ᐱᖁᔭᖅ, ᖃᑦᓯᐅᓂᖏ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᐃᓚᒋᐊᕈᑏᑦ 
ᑮᓇᐅᔭᖃᖅᑎᑦᑎᔾᔪᑎᓄᑦ ᑕᐃᑲᓂ ᐱᔾᔪᑎᖓ ᓇᓗᓇᐃᑯᑕᖓᓂᒃ. 
 
ᐱᑦᔪᑎᖏ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ 
4. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ ᐱᔾᔪᑎᖓ 
ᓇᓗᓇᐃᑯᑕᖓᓂᒃ ᐋᖅᑭᑕᐅᓯᒪᔪᓂ ᐃᒻᒪᕐᑳ ᐊᑐᖅᑕᐅᔪᕕᓃᑦ ᑭᓯᐊᓂ ᐊᑭᓕᕆᐊᓕᓐᓄ 
ᐊᐅᓚᑕᐅᔪᑦ ᐋᖅᑭᒃᓯᒪᓂᖏᓪᓗ ᐊᑭᓕᕋᑦᓴᓂᒃ ᓄᓇᕗᑦ ᒐᕙᒪᖏᓐᓄᑦ ᐊᒻᒪᓗ ᐊᓯᖏᑎᒍ 
ᐱᔾᔪᑎᖃᖅᐸᑕ ᑲᑎᖓᓗᓂᒃ ᓄᓇᕗᑦ ᒐᕙᒪᖏᓐᓄ, ᐊᖏᕈᑎᐅᓯᒪᔪᓂ ᑖᒃᓱᒪ ᓇᓗᓇᐃᑯᑕᖓᓐᓂ. 
 
ᐊᑐᓐᖏᓐᓂᑯᖃᕐᓂᖅᐸᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓂᒃ 

5. ᐊᑐᐊᒐᖓ ᑕᐃᑲᓂ ᐃᓚᖓᓂ 36 ᐊᒻᒪᓗ 37−ᒥᒃ ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ 
ᐱᖁᔭᖅ, ᐊᐅᓚᑦᓯᓂᕆᔭᖓ ᑖᑦᓱᒪ ᐱᖁᔭᐅᑉ ᐊᐅᓚᑦᔪᑎᒋᔭᖏᑦ ᐊᑭᓕᐅᑎᒋᔭᖏ 
ᐱᑦᔪᑎᒋᔭᐅᓪᓗᑎᒃ ᐊᒻᒪᓗ ᖃᑦᓯᐅᓂᖏ ᑮᓇᐅᔭᐃᒃ ᐊᑐᐃᓐᓇᐅᑎᑕᐅᔪᓂ ᐋᖅᑭᑕᐅᓯᒪᓂᖏ 
ᓇᓗᓇᐃᑯᑕᖓᓐᓂ ᐃᓱᓕᕐᕕᖓ ᒫᑦᓯ 31, 2016. 
 
ᑮᓇᐅᔭᓕᕆᓂᖅ 
6. ᖃᑦᓯᐅᓂᖏ ᑮᓇᐅᔭᐃᑦ ᐊᑐᖅᑕᐅᔪᕕᓃᑦ ᑖᑦᓱᒪ ᐊᐅᓚᑦᓯᓂᕆᔭᖓ ᐱᖁᔭᐅᑉ ᐃᒪᐃᓂᐊᖅᐳᖅ 
ᑮᓇᐅᔭᖁᑎᒋᔭᖏᓐᓄᑦ ᑎᑎᕋᖅᑕᐅᕙᓪᓕᐊᕙᑦᑐᑦ ᑖᒃᑯᓄᖓ ᑭᒃᑯᓕᒫᓄ ᑮᓇᐅᔭᖁᑎᖃᕐᕕᖓᓐᓂᒃ 
ᐊᖏᕈᑎᐅᓯᒪᔪᓂ ᑕᐃᑲᓂ ᐃᓚᖓᓂ 72 ᐊᒻᒪᓗ 73−ᒥᒃ ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑎᑕᐅᓂᖓ 
7. ᑖᓐᓇ ᐱᖁᔭᖅ ᐃᒪᐃᓂᐊᖅᐳᕐ ᐃᓱᒪᖅᓴᓯᐅᓪᓗᑎᒃ ᐊᑐᓕᓂᐊᖅᑐᖅ ᐄᐳᓗ 1, 
2015. 

ᓇᓗᓇᐃᔾᔪᑎᑦ 
 

ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ ᐊᑐᖅᑕᐅᓂᐊᖅᑐᑦ ᖃᒃᓯᐅᓂᖏᑦ ᐊᕐᕋᒍᑕᒫᑦᓯᐅᑎᑦ 
ᐃᓱᓕᕝᕕᓕᒃ ᒫᑦᓯ 31, 2016 

 
 
 
ᓂᕈᐊᕐᓂᒃ 1: ᐊᐅᓚᑕᐅᔪᑦ ᐋᖅᑭᒃᓯᒪᓂᖏᓪᓗ 
 
ᓈᓴᐅ ᐱᑦᔪᑎᖓᑦ                                       ᖃᑦᓯᐅᓂᖏ 
 
1. ᐊᓪᓚᕕᖓ ᒪᓕᒐᓕᕆᔨᒃᑯᑦ $     232,000 
2.    ᒪᓕᒐᓕᕆᔨᒃᑯᓐᓄᑦ        $    4,800,000 
3.   ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ      $  21,9000,000 
4.   ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ    $    1,286,000 
5.   ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ      $      764,000 
  

ᑲᑎᓪᓗᒋ ᐊᐅᓚᑕᐅᔪᑦ ᐋᖅᑭᒃᓯᒪᓂᖏᓪᓗ:     $   28,982,000 
  
  

ᑲᑎᓪᓗᒋ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ:          $ 28,982,000 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

©2016 

